
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՈՒՄ

_______________________ 2021 թվականի     N ____- Ա


ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

 Հիմք ընդունելով «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ, 6-րդ և 7-րդ մասերը` Հայաստանի Հանրապետության կառավարությունը որոշում է.
1. Հայաստանի  Հանրապետության կառավարության 2004 թվականի նոյեմբերի 11-ի N 1546-Ա որոշման 4-րդ կետով «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամարացված՝ Երևան քաղաքի Արմենակյան 129 հասցեում գտնվող շենքի 604 քառ. մետր մակերեսով և 402,520.0 դրամ մնացորդային արժեքով 4-րդ հարկն ամբողջությամբ հետ վերցնել և ամրացնել Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությանը:
2. Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայության պետին՝ սույն որոշումն ուժի մեջ մտնելուց հետո եռամսյա ժամկետում ապահովել սույն որոշման 1-ին կետում նշված տարածքի չափագրման և տարածքի նկատմամբ իրավունքների պետական գրանցման աշխատանքների իրականացումը՝ հիմք ընդունելով չափագրման փաստացի արդյունքները, աշխատանքների հետ կապված ծախսերն իրականացնելով Հայաստանի Հանրապետության 2021 թվականի պետական բյուջեով Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությանը հատկացված միջոցների հաշվին:
3. Հայաստանի Հանրապետության աշխատանքի և սոցիալական հարցերի նախարարին՝  սույն որոշման 2-րդ կետում նշված աշխատանքների ավարտից հետո երկամսյա ժամկետում Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայության պետի հետ համատեղ ապահովել սույն որոշման 1-ին կետում նշված տարածքի հանձնման-ընդունման աշխատանքների իրականացումը՝ հիմք ընդունելով տարածքի փաստացի չափագրման և տարածքի նկատմամբ  իրավունքների պետական գրանցման վկայականում նշված տվյալները:
 














ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	 «Սոցիալական աջակցության մասին» օրենքում փոփոխություններ և լրացում կատարելու մասին» ՀՕ-97-Ն ՀՀ օրենքի (խմբագրված 03.02.2021թ. ՀՕ-70-Ն օրենքով), ՀՀ կառավարության 2021 թվականի փետրվարի 25-ի N 251-Ն որոշման և փոխկապակցված այլ իրավական ակտերի շրջանակներում Միասնական սոցիալական ծառայությունում իրականացված կառուցվածքային փոփոխությունների արդյունքում՝ Միասնական սոցիալական ծառայությանն (այսուհետ՝ ծառայություն) է վերապահվել նաև Աշխատանքի և սոցիալական հարցերի նախարարության (այսուհետ՝ նախարարություն) զբաղվածության պետական գործակալության և ՀՀ բժշկասոցիալական փորձաքննության պետական գրասենյակի ու դրանց տարածքային ստորաբաժանումների, մարզպետարանների աշխատակազմերի առանձնացված ստորաբաժանումների՝ սոցիալական աջակցության տարածքային գործակալությունների և Երևանի քաղաքապետարանի, Գյումրու, Վանաձորի, Արարատի և Ջերմուկի քաղաքային համայնքների ղեկավարների աշխատակազմերի առանձնացված ստորաբաժանումների՝ սոցիալական աջակցության տարածքային բաժինների օրենսդրությամբ սահմանված լիազորությունները: 
	Այդ կապակցությամբ, ՀՀ կառավարության 2021 թվականի ապրիլի 15-ի N 566-Ն որոշմամբ՝ զբաղվածության պետական գործակալության և ՀՀ բժշկասոցիալական փորձաքննության պետական գրասենյակի պահպանման ծախսերի համար ՀՀ 2021 թվականի պետական բյուջեով նախատեսված միջոցները վերաբաշխման միջոցով տրամադրվել են ծառայությանը:
[bookmark: _GoBack]Մյուս կողմից,  ՀՀ կառավարության 2004 թվականի նոյեմբերի 11-ի N 1546-Ա որոշման 4-րդ կետով Երևան քաղաքի Արմենակյան 129 հասցեում գտնվող շենքի 604 քառ. մետր մակերեսով և 402,520.0 դրամ մնացորդային արժեքով 4-րդ հարկն ամբողջությամբ ամրացվել է նախարարությանը՝ ՀՀ բժշկասոցիալական փորձաքննության պետական գրասենյակին (տարածքի հատկացման պահին՝ գործակալություն) տրամադրելու նպատակով:
Մինչև ծառայության կազմավորումը՝ վերոնշյալ 4-րդ հարկի և շենքի ընդհանուր օգտագործման տարածքների սպասարկման ծախսերը իրականացվել են ՀՀ բժշկասոցիալական փորձաքննության պետական գրասենյակի պահպանման ծախսերով նախատեսված միջոցների հաշվին: 
	Վերոգրյալով պայմանավորված, անհրաժեշտություն է առաջացել ՀՀ կառավարության 2004 թվականի նոյեմբերի 11-ի N 1546-Ա որոշմամբ նախարարությանը ամրացված՝ Երևան քաղաքի Արմենակյան 129 հասցեում գտնվող շենքի 604 քառ. մետր մակերեսով 4-րդ հարկն ամբողջությամբ հետ վերցնել և ամրացնել ծառայությանը, տարածքում տեղակայված՝ բժշկասոցիալական փորձաքննության և աջակցող միջոցներով ապահովման վարչության բնականոն գործունեության ապահովման նպատակով:
	«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի ընդունման առնչությամբ ՀՀ պետական բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:




ՏԵՂԵԿԱՆՔ

«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտություն չկա:

